
11-24/MOC-00027. Erabakia, zeinaren bidez deliberatzen baita babesa ematea Igari-Bidankoze-Erronkariko kontzentrazio-tokian (Nafarroa) laneko nahiz giza esklabotzako baldintzak, errepresioa eta zigorra pairatu zituzten pertsonen senitartekoek aurkeztutako kereilari
Memoria eta Bizikidetza, Kanpo Ekintza eta Euskara Batzordeak onetsi du
Legebiltzarreko Erregelamenduko 125. artikuluan xedatua betez, agintzen da Nafarroako Parlamentuko Aldizkari Ofizialean argitara dadin Nafarroako Parlamentuko Memoria eta Bizikidetza, Kanpo Ekintza eta Euskara Batzordeak 2024ko otsailaren 21ean onetsitako erabaki hau, zeinaren bidez deliberatzen baita babesa ematea Igari-Bidankoze-Erronkariko kontzentrazio-tokian (Nafarroa) laneko nahiz giza esklabotzako baldintzak, errepresioa eta zigorra pairatu zituzten pertsonen senitartekoek aurkeztutako kereilari. Hona testua:
“1.- Nafarroako Parlamentuak bere sostengua ematen dio Nafarroako Igari-Bidankoze-Erronkariko kontzentrazio-tokian giza eta lan-esklabotzako baldintzak, errepresioa eta zigorra jasandako zenbait pertsonaren senitartekoek aurkezturiko kereilari, zeinean eskatzen baita egoki diren zigor-arloko ikerketa-eginbideei ekin dakiela, gertakari haiek gizateriaren aurkako krimen deklaratuak izan daitezen. 

2.- Erabaki hau helaraztea Nafarroako Probintzia Auzitegiari eta Buenos Aires-Argentinako 1. zenbakiko Epaitegi Federalari, zeinaren titularra, María Servini de Cubría andrea, frankismoaren krimenen aurkako "Argentinako kereila" deiturikoa izapidetzen ari baita”.
Iruñean, 2024ko otsailaren 22an
Lehendakaria:  Unai Hualde Iglesias

